
««էՆԵՐԳԱԽՆԱՅՈՂՈՒԹՅԱՆ ԵՎ ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ 2022-2030 ԹՎԱԿԱՆՆԵՐԻ ԾՐԱԳՐԻՆ», «ԷՆԵՐԳԱԽՆԱՅՈՂՈՒԹՅԱՆ ԵՎ ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ 2022-2030 ԹՎԱԿԱՆՆԵՐԻ ԾՐԱԳՐԻ» ԱՌԱՋԻՆ ՓՈՒԼԻ (2022-2024 ԹՎԱԿԱՆՆԵՐ) ԻՐԱԳՈՐԾՈՒՄՆ ԱՊԱՀՈՎՈՂ ԾՐԱԳԻՐ-ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ վարչապետի աշխատակազմ
	12.01.2022թ.

	2. 
	N 02/08.2/43663-2022

	Տարածքային զարգացման և շրջակա միջավայրի հարցերի վարչություն
1.	Նախագծի 2-րդ առաջարկվում է հավանություն տալ «Վերականգնվող էներգետիկայի և Էներգախնայողության 2022-2030 թվականների ազգային ծրագրի» 1-ին փուլի (2022-2024 թվականներ) իրագործումն ապահովող ծրագիր-ժամանակացույցին: Մինչդեռ ո՛չ Նախագծում, ո՛չ Նախագծով հավանություն տրվող հավելվածներով 2024-2030 թվականների մասով միջոցառումներ նախատեսված չեն:
Առաջարկում ենք Նախագծում կամ Նախագծով հավանություն տրվող N 2 հավելվածում նախատեսել դրույթ կամ միջոցառում կոնկրետ ժամկետում 2024-2030 թվականների ժամանակահատվածն ընդգրկող հաջորդ փուլի(երի) իրագործումն ապահովող ծրագիր-ժամանակացույցը ՀՀ կառավարության քննարկմանը ներկայացնելու վերաբերյալ:
	


Ընդունվել է: Նախագծի 1–ին հավելվածի նախաբանը լրացվել է համապատասխան կետով (պարբերությամբ): Նախագծի 2-րդ հավելվածով նախատեսվել է նոր միջոցառում (5.1 և 5․2 կետերը):

	2. Նախագծով հավանություն տրվող N 1 հավելվածի՝
1)	3.1 «Վերականգնվող էներգետիկայի բնագավառ» բաժնի 42-րդ կետով սահմանվում է, որ ծրագրային ժամանակահատվածում նախատեսվում է նախապատրաստել և իրականացնել խոշոր՝ 120 Մվտ հզորությամբ արևային ֆոտովոլտային 5 կայանների (համակցված 80 ՄՎտ (320 ՄՎտժ) հզորությամբ էներգիայի կուտակիչ մարտկոցների համակարգով) կառուցման միջազգային մրցույթ: Մինչդեռ Նախագծով հավանություն տրվող N 2 հավելվածով հաստատվող ծրագիր-ժամանակացույցով (այսուհետ՝ Ծրագիր-ժամանակացույց) մրցութային գործընթացի վերաբերյալ միջոցառում նախատեսված չէ:
	

Ընդունվել է: Ծրագիր-ժամանակացույցի համապատասխան միջոցառման (1.4) ձևակերպումը համապատասխանաբար խմբագրվել է:

	
	

	2)	3.3.1 «Տնային տնտեսությունների հատված» բաժնի 52-րդ կետով նախանշվել են սույն հատվածում էներգախնայողությանն ուղղված քաղաքականությունը և միջոցառումները, համաձայն որի՝ նախատեսվում է սահմանել նոր շենքերի ջերմամեկուսացման այնպիսի ստանդարտներ, որոնք կապահովեն ինչպես բնակելի, այնպես էլ ընդհանուր օգտագործման մակերեսների ջերմամեկուսացման պատշաճ մակարդակն ու ջեռուցման արդյունավետությունը, սակայն հստակ ժամկետներ և պատասխանատու մարմիններ չեն սահմանվում:
Առաջարկում ենք քննարկել Ծրագիր-ժամանակացույցով համապատասխան միջոցառումներ սահմանելու հարցը:
	

Նշված միջոցառումները նախատեսվում են իրականացնել այդ թվում նաև ՀՀ-ԵՄ միջև ստորագրված ՀԸԳՊ-ի հրահանգներին և կանոնակարգերին՝ ՀՀ օրենսդրության մոտարկման շրջանակներում: Ժամակացույցը հաստատվել է ՀՀ վարչապետի 2019թ. հունիսի 1-ի № 666 որոշմամբ:

	3)	3.3.3 «Հանրակրթական դպրոցներ» բաժնի 67-րդ կետով սահմանվում է, որ ծրագրով նախատեսվում է ապահովել հետևյալ թիրախները՝ 2030 թվականի համար հանրակրթական դպրոցների ընդհանուր էներգասպառումը նվազեցնել առնվազն 15 տոկոսով բազային սցենարի համեմատ, իսկ վերանորոգում անցնող ցանկացած դպրոցի էներգասպառումը կրճատել առնվազն 40 տոկոսով, որի արդյունքին հասնելու համար ծրագրվում է էներգախնայող վերանորոգում/արդիականացում իրականացնել տարեկան միջինը 40 դպրոցում, սակայն Ծրագիր-ժամանակացույցով նման միջոցառում նախատեսված չէ: 
Սույն դիտարկումը վերաբերում է նաև նույն բաժնի 68-րդ կետի 1-ին ենթակետին, որով նախատեսվում է ստեղծել դպրոցների տվյալների և էներգասպառման մոնիտորինգի միասնական էլեկտրոնային համակարգ, որում դպրոցները պետք է լրացնեն էներգասպառման անհրաժեշտ տվյալները:
	Ընդունվել է, ծրագրի նախագծի համապատասխան կետերը լրամաշկվել են։ 
Միաժամանակ առաջարկվող միջացառումները կներառվեն Նախագծի 2-րդ հավելվածի 2․6 կետով նախատեսվող ՀՀ հանրակրթական դպրոցներում էներգախնայողության և էներգարդյունավետության բարձրացման ծրագրի (մինչև 2030 թ․) նախագծում:

	4)	4-րդ գլխի 79-րդ կետում «2014» թիվն անհրաժեշտ է փոխարինել «2018» թվով՝ հաշվի առնելով այն հանգամանքը, որ ՀՀ կառավարության N 426-Ն որոշումն ընդունվել է 2018 թվականին:
Բացի այդ, սույն կետի մասով առաջարկում ենք Քաղաքաշինության կոմիտեի հետ համատեղ քննարկել և Ծրագիր-ժամանակացույցով նախատեսել համապատասխան միջոցառում՝ շենքերի էներգաարդյունավետության ապահովման և դրա ցուցանիշների գնահատման նորմատիվ տեխնիկական փաստաթղթերի մշակման և գործողության մեջ դնելու վերաբերյալ, որը ի դեպ նախատեսված է ՀՀ կառավարության 12.04.2018թ-ի N 426-Ն որոշմամբ, բայց մինչ օրս անկատար է, ինչպես նաև հաշվի առնելով «Նորմատիվ իրավական ակտերի մասին» ՀՀ օրենքի 37-րդ հոդվածի 2-րդ մասը, համաձայն որի՝ «Ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:»
	Ընդունվել է: «2014» թիվը փոխարինվել է «2018» թվով: 



Քննարկվել է քաղաքաշինության կոմիտեի հետ, շենքերի էներգաարդյունավետության ապահովման և դրա ցուցանիշների գնահատման նորմատիվ տեխնիկական փաստաթուղթը մշակման փուլում է, որի հաստատումը նախատեսվում է 2022թ.հոկտեմբեր ամսին:

	3. Նախագծով հավանություն տրվող N 2 հավելվածի՝
1)	1.4-րդ կետով նախատեսվում է «120 ՄՎտ հզորությամբ արևային ֆոտովոլտային կայանների կառուցման մրցութային փաթեթների նախապատրաստում», որի համար սահմանվում է 2024 թվականի հուլիս ժամկետ:
Սույն կետի մասով հարկ է նշել, որ ՀՀ կառավարության 2021-2026 թվականների գործունեության միջոցառումների ծրագրի ՏԿԵՆ բաժնի 32.2-րդ կետով արդեն իսկ սահմանված է սույն միջոցառման իրականացման ժամկետ 2024 թվականի դեկտեմբերի 2-րդ 10-օրյակը:
Հաշվի առնելով վերոգրյալը՝ առաջարկում ենք հստակեցնել արդյո՞ք Նախագծով նախատեսվող միջոցառումը համապատասխանում է ՀՀ կառավարության 2021-2026 թվականների գործունեության միջոցառումների ծրագրով նախատեսված միջոցառմանը, թե՞ համարվում է վերջինիս իրագործման համար մեկնարկային միջոցառում:
Եթե առաջին տարբերակը, ապա առաջարկում ենք 2 միջոցառումների ժամկետները համապատասխենեցնել միմյանց՝ հետագայում ժամկետների անհամապատասխանության հարցով հանդես չգալու նպատակով:
	
1.4-րդ կետով սահմանված միջոցառումը հանդիսանում է ՀՀ կառավարության 2021-2026 թվականների գործունեության միջոցառումների ծրագրի ՏԿԵՆ բաժնի 32.2-րդ կետով սահմանված միջոցառման իրագործման մեկնարկային միջոցառում: Ուստի, առաջարկությունն ընդունվել է և 2 միջոցառումների ժամկետները համապատասխանեցվել են:

	2)	1.5-րդ կետով նախատեսվում է «Մինչև 5 ՄՎտ հզորությամբ գումարային 100 ՄՎտ հզորությամբ արևային ֆոտովոլտային կայանների կառուցման լիցենզիանների տրամադրում՝ աճուրդի մեխանիզմի կիրառմամբ»՝ ժամկետ սահմանելով 2023 թվականի դեկտեմբերը ժամկետ:
Հարկ է նշել, որ Վարչապետի աշխատակազմ ներկայացված՝ «ՀՀ կառավարության 14.01.2021թ–ի N 48-Լ որոշման մեջ փոփոխություններ կատարելու մասին» ՀՀ կառավարության որոշման նախագծով կատարվող փոփոխության համաձայն սույն միջոցառումը նախատեսվում է գումարային 225 ՄՎտ հզորությամբ արևային ֆոտովոլտային կայանների կառուցման համար՝ 2024 թվականի դեկտեմբեր ժամկետով: 
Վերոգրյալից պարզ չէ, թե մնացյալ 115 ՄՎտ հզորությամբ արևային ֆոտովոլտային կայանների կառուցման մասով Ծրագիր-ժամանակացույցով ինչու՞ միջոցառում չի նախատեսվել:
Առաջարկում ենք իրավական ակտերի 2 նախագծերը համապատասխանեցնել միմյանց:
	1.5 կետը հանվել է հաշվի առնելով, որ արևային կայանների կառուցման լրացուցիչ հզորության չափաքանակներ թույլատրելու նպատակահարմարությունը և ժամկետը կորոշվի էներգահամակարգի թողունակության և ռեժիմային կարգավորումների հնարավորություններով պայմանավորված:


	Իրավաբանական վարչություն
Նախագծի 2-րդ կետով հաստատվող 2-րդ հավելվածով որպես մի շարք միջոցառումների կատարման պատասխանատու մարմիններ նշված են  Երևանի քաղաքապետարանը և Հանրային ծառայությունները կարգավորող հանձնաժողովը, մյուսներում՝ որպես համակատարող՝ Հանձնաժողովը (առանց համաձայնության), մինչդեռ Երևանի քաղաքապետարանը տեղական ինքնակառավարման, իսկ Հանձնաժողովը՝ ինքնավար մարմիններ են և միայն կարող են հանդես գալ որպես համակատարող մարմիններ՝ համաձայնությամբ։
	
Ընդունվել է:

	Ծրագրերի փորձաքննության վարչություն
1. Հավելված 1-ի 36-րդ կետում ներկայացված աղյուսակում ամփոփվում է ծրագրի հիմնական ցուցանիշները, որնց համաձայն՝ մի շարք ցուցանիշներ (օրինակ՝ Վերականգնվող էներգետիկայի մասնաբաժինը էլեկտրական էներգիայի արտադրության կառուցվածքում և այլն) 2030թ. դրությամբ ունեն նվազում՝ նախորդ տարիների հետ համեմատած: Այս մասով անհրաժեշտ ենք համարում համապատասխան հիմնավորումների (հաշվարկների) ներկայացումը:  
	
Էլեկտրական էներգիայի արտադրության կառուցվածքում վերականգնվող էներգետիկայի մասնաբաժնի ցուցանիշի նման վարքագիծը հիմնականում պայմանավորված է այն հանգամանքով, որ ծրագրային ժամանակահատվածում կանխատեսվում է էլեկտրաէներգիայի արտահանման զգալի աճ (2030 թ.՝ 2019 համեմատ շուրջ 4 անգամ)՝ նկատի ունենալով, որ արտաքին պահանջարկի ընդլայնման բավարարումն ապահովվելու է բնական գազի օգտագործմամբ արտադրվող էլեկտրաէներգիայի հաշվին: Միաժամանակ, կանխատեսվում է, որ ներքին պահանջարկի բավարարման նպատակով արտադրվող էլեկտրաէներգիայի կառուցվածքում վերականգնվող էներգետիկայի մասնաբաժինը զգալիորեն աճելու է՝ 2030 թ. կազմելով 46 տոկոս՝ 2019 թ. 38 տոկոսի համեմատ:

	2. Հավելված 1-ի «Հավելված 1. Բազային սցենարին (գծին) համապատասխանող հիմնական ցուցանիշների շրջանակը» (էջ 34), «Հավելված 2. Տնային տնտեսությունների հատվածում էներգասպառման և էներգախնայողության կանխատեսումները» (էջ 35) և «Հավելված 3. Տրանսպորտի ոլորտում էներգասպառման և էներգախնայողության կանխատեսումները» (էջ 36) վերնագրերն առաջարկում ենք վերախմբագրել՝ հանելով «հավելված» բառը և դրանք վերանվանել աղյուսակ՝ հերթական հաջորդական համարակալմամբ:
	Ընդունվել է:

	3. «Հավելված 2. Տնային տնտեսությունների հատվածում էներգասպառման և էներգախնայողության կանխատեսումները» (էջ 35) և «Հավելված 3. Տրանսպորտի ոլորտում էներգասպառման և էներգախնայողության կանխատեսումները» (էջ 36)  աղյուսակներում մինչև 2030թ. շարունակական աճ է կանխատեսվում բնական գազի սպառման մակարդակների մասով՝ Ծրագրի իրականացմանը զուգընթաց, ինչն ունի պարզաբանման կարիք:
	Թեև ծրագրի իրականացման արդյունքում ակնկալվում է վերականգնվող էներգետիկ ռեսուրսների օգտագործման զգալի ընդլայնում, այդուհանդերձ, բնական գազի սպառման մասով ևս ակնկալվում է աճ։ Նման վարքագիծը, մասնավորապես, պայմանավորված է այն հանգամանքով, որ տնային տնտեսություններում էներգիայի սպառման պահանջարկը աճելու է ավելի արագ, քան վերականգնվող էներգիայի ռեսուրսների օգտագործման ընդլայնումը (պայմանավորված բնակչության կենսամակարդակի ակնկալվող շարունակական աճով)․ իսկ տրանսպորտի ոլորտում (մասնավորապես, քաղաքային տրանսպորտի մասով) կարևոր էներգակիր է շարունակելու մնալ բնական գազը։ Բացի այդ,  էլեկտրաէներգիայի արտաքին պահանջարկի ընդլայնման բավարարումն, ըստ էության ապահովվելու է բնական գազի օգտագործմամբ արտադրվող էլեկտրաէներգիայի հաշվին:

	4. էներգախնայողության և վերականգնվող էներգետիկայի մասին ՀՀ օրենքի 2-րդ հոդվածի համաձայն՝ վերականգնվող էներգետիկ ռեսուրսներ են համարվում հողմային, արեգակնային, ջրային, երկրաջերմային և կենսազանգվածի էներգիայի աղբյուրներից ստացվող էներգակիրների համախումբը: Հավելված N 2-ում համապատասխան միջոցառումները հիմնականում վերաբերում են  հողմային և արեգակնային էներգիայի աղբյուրներին: Այս տեսանկյունից նպատակահարմար ենք համարում Հավելված N 2-ում ջրային, երկրաջերմային և կենսազանգվածի էներգիայի աղբյուրների մասով համապատասխան միջոցառումների (այդ թվում՝ ուսումնասիրություններ կատարելուն վերաբերող) նախատեսումը:  
	Ծրագրի հիմքում դրված մոդելային կանխատեսումները շարունակում են կարևոր դեր վերագրել հիդրոէներգետիկ ռեսուրսների օգտագործմանը։ Այդուհանդերձ, հիդրոէներգետիկ ռեսուրսների հետագա օգտագործման ընդլայնումը (հատկապես, համեմատաբար խոշոր կայանների գործարկման հաշվին) սահմանափակված է տնտեսական արդյունավետության և շրջակա միջավայրի վրա ազդեցության գործոններով։ Մյուս կողմից, նկատի ունենալով, որ ծրագիրը հատուկ շեշտադրում է արդիական էներգետիկ ռեսուրսների օգտագործման ընդլայնումը, ինչպես նաև հաշվի առնելով այն հանգամանքը, որ տնտեսական արդյունավետության առումով արևային և հողմային էներգետիկ հզորությունների գործարկումը ավելի շահեկան է (դիտարկելով նաև համապատասխան միջազգային փորձը), ուստի, ծրագրի իրագործման առաջին փուլում հատուկ շեշտադրվել է արևային և հողմային էներգետիկան։

	5. Առաջարկում ենք Հավելված 1-ում, առանձին մասով, անդրադարձ կատարել վերականգնվող էներգետիկ ռեսուրսների՝ Հայաստանում առկա գիտական և արտադրական ներուժին, ինչպես նաև դրանց զարգացման հնարավորություններին՝ անհրաժեշտության դեպքում Հավելված 2-ում նախատեսելով համապատասխան միջոցառումներ:  
	Ընդունվել է։ Հավելված 1-ը համապատասխանաբար խմբագրվել է։

	6. Առաջարկում ենք Հավելված N 2-ում նախատեսել համապատասխան միջոցառումներ՝
 - վերականգնվող էներգետիկ ռեսուրսների օգտագործման, ինչպես նաև դրանց նպաստող նոր տեխնոլոգիաների կիրառման աճի ու զարգացման ապահովման մասով,
- էներգախնայողության և վերականգնվող էներգետիկայի զարգացման նախագծերի և ծրագրերի ֆինանսավորմանն աջակցելու մասով,
- էներգախնայողության և վերականգնվող էներգետիկայի գծով կադրերի վերապատրաստման շարունակական դասընթացների անցկացման մասով:
- էներգախնայողական տեխնոլոգիաների, մեքենաների և էներգատեղակայանքների ցուցահանդեսների կազմակերպման մասով:
	Ընդունվել է ի գիտություն։ Առաջարկությամբ մատնանշված միջոցառումները (մասնավորապես, վերականգնվող էներգետիկ ռեսուրսների օգտագործման և էներգախնայողության և վերականգնվող էներգետիկայի զարգացման նախագծերի և ծրագրերի ֆինանսավորմանն աջակցելու մասով), ըստ էության, նախագծում ներառված են։ Միաժամանակ, համապատասխան միջոցառումները, լրացուցիչ ուսումնասիրություններից և հստակեցումից հետո, կարող են դիտարկվել ծրագրի նախագծի իրագործման հաջորդ փուլերում։

	2. ՀՀ արդարադատության նախարարություն
	07.12.2021թ.

	
	N 01/27.1/40013-2021

	1. Վերականգնվող էներգետիկայի և էներգախնայողության 2022-2030 թվականների ազգային ծրագրին», «Վերականգնվող էներգետիկայի և էներգախնայողության 2022-2030 թվականների ազգային ծրագրի» առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  անվանման մեջ անհրաժեշտ է նշում կատարել հիշյալ իրավական ակտի բնույթի մասին, մասնավորապես՝ նշել «Լ» տառը՝ համաձայն «Նորմատիվ իրավական ակտերի մասին» օրենքի 19-րդ հոդվածի 2-րդ մասի պահանջների:
2. Նախագծի նախաբանում անհրաժեշտ է նշել Հայաստանի Հանրապետության Ազգային ժողովի 2021 թվականի օգոստոսի 26-ի ԱԺՈ-002-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները, մասնավորապես՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
3. Հավելվածի 2-րդ պարբերությունում «ծրագիրը սահմանում է» և «գործողություններն ու միջոցառումները» բառերն անհրաժեշտ է համապատասխանաբար փոխարինել «ծրագրով կարգավորում են» և «գործողությունների ու միջոցառումների հետ կապված հարաբերությունները» բառերով՝ համաձայն «Նորմատիվ իրավական ակտերի մասին» օրենքի կարգավորումների:
4. Հավելվածով նախատեսված «Նորմատիվ դաշտ» հասկացությունն անհրաժեշտ է խմբագրել՝ հաշվի առնելով, որ նման հասկացություն օրենսդրությամբ սահմանված չէ:
5. Հավելվածի ամբողջ տեքստի համարակալումն անհրաժեշտ է վերանայել և համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումներին, այն է՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի:
	Ընդունվել է։














Ընդունվել է։















Ընդունվել է։






Ընդունվել է։




Ընդունվել է։

	3.  ՀՀ ֆինանսների նախարարություն
	01.12.2021թ.

	
	N 01/8-1/19547-2021

	1. Նախագծով առաջարկվում է Հայաստանի Հանրապետությունում սահմանել 2022-2030թթ. էներգախնայողության և վերականգնվող էներգետիկայի բնագավառներում վարվող քաղաքականություննների ուղղությունները, հիմնական առաջնահերթությունները, նպատակները և դրանց գծով թիրախները՝ առանձնացնելով սահմանված թիրախների ապահովման ուղղությամբ նախատեսվող հիմնական գործողություններն ու միջոցառումները։
      Այդ կապակցությամբ առաջարկում ենք Նախագծի 1-ին կետով հավանության տրվող «Վերականգնվող էներգետիկայի և Էներգախնայողության 2022-2030 թվականների ազգային ծրագրում» (այսուհետ՝ Ծրագիր) նախատեսել էներգետիկայի և էներգախնայողության բնագավառների հիմնական առաջնահերթությունների ու զարգացման ուղղությունների կատարման արդյունքային ցուցանիշների չափերի և թիրախների վերաբերյալ համապատասխան բաժին, որպեսզի Ծրագրի կատարման ընթացքում հնարավոր լինի գնահատել Ծրագրի արդյունավետությունը:
	Ծրագրի նախագծի 2-րդ բաժնում սահմանվում է ծրագրի նպատակը և նպատակի ապահովումը բնութագրող ցուցանիշների գծով թիրախները՝ քանակական արտահայտությամբ։ Մասնավորապես, նախագծում դիտարկում են հետևյալ հիմնական ցուցանիշները՝

· ընդամենը առաջնային էներգիայի մատակարարում (կտ ն. հ.),
· ընդամենը վերջնական էներգիայի սպառում (կտ ն. հ.)։

Վերականգնվող էներգիայի զարգացման գծով՝
· արևային էներգիայի արտադրության բաժինն ընդհանուրի մեջ, տոկոս,

Էներգախնայողության գծով՝

· առաջնային էներգիայի մատակարման գծով կուտակային էներգախնայողություն՝ հաշվարկած որպես հայտարարված քաղաքականությունների և բազային սցենարներին համապատասխանող ընդամենը առաջնային էներգիայի մատակարման մեծությունների տարբերության բացարձակ մեծություն,
· ընդամենը վերջնական էներգիայի սպառման գծով կուտակային էներգախնայողություն՝ հաշվարկած որպես հայտարարված քաղաքականությունների և բազային սցենարներին համապատասխանող ընդամենը վերջնական էներգիայի մատակարման մեծությունների տարբերության բացարձակ մեծություն։
Ի հավելումն՝ ցուցանիշների հաշվարկման կարգը և մշտադիտարկման մոտեցումները մանրամասնվելու են ծրագրի մոնիտորինգի և գնահատման պլանում։

	 2. Ծրագրի 3.1 «Վերականգնվող էներգետիկայի բնագավառ» կետում որպես հանրապետության էներգետիկ համակարգի անվտանգության ու հուսալիության բարձրացման նպաստող ծրագիր նշվում է էներգիայի կուտակիչ մարտկոցների համակարգերի ներդրման ու զարգացման հնարավորությունները և վերջինիս գործարկման առումով կարևորություն է տրվում սակագնային քաղաքականությունում փոփոխություններին, որոնք ուղղված են լինելու էներգիայի կուտակիչ մարտկոցների համակարգերի գործարկման խթանմանը, իսկ Ծրագրի 3.2 «էներգախնայողություն» կետում նշվում է, որ ՀՀ կառավարությունը Էներգախնայողության և էներգարդյունավետության բարձրացման ուղղությամբ մտադիր է կիրառել ուղղակի պետական աջակցության ծրագրեր:
       Այս կապակցությամբ առաջարկում ենք հստակեցնլ, թե սակագնային քաղաքականություններում ինչպիսի փոփոխություններ են նախատեսվում իրականացնել և պետության կողմից ին՞չ պետական աջակցության ծրագրեր կարող են կիրառվել և վերջիններս ինչպիսի՞ ազդեցություն կարող են ունենալ էլեկտրական էներգիայի սակագնի ձևավորման վրա:
	Ծրագրի նախագծում դիտարվկող սակագնային քաղաքականությունում հնարավոր փոփոխությունների շրջանակն ու ուղղությունները հստակեցվելու են համապատասխան ուսումնասիրության արդյունքում, որն ըստ 2-րդ հավելվածի նախատեսվում է իրականացնել մինչև 2023 թ․ դեկտեմբերը։

Ինչ վերաբերում է նախագծում դիտարկվող ուղղակի պետական աջակցության ծրագրերին, ապա այս մոտեցումը դիտվում է որպես աջակցության հնարավոր այլընտրանք, որի շրջանակներում պետական միջամտության հստակ չափերը և ակնկալվող ազդեցությունների գնահատումը հանդիսանալու է, ըստ անհրաժեշտության, իրականացվելիք ուսումնասիրության արդյունք։

	 3. Ծրագրի 3.1 կետում նշվում է, որ նախատեսվում է նախապատրաստել և իրականացնել խոշոր արևային ֆոտովոլտային կայանների կառուցապատման միջազգային մրցույթներ՝ 120 Մվտ հզորությամբ արևային ֆոտովոլտային 5 կայաններ՝ համակցված 80 ՄՎտ (320 ՄՎտժ) հզորությամբ էներգիայի կուտակիչ մարտկոցների համակարգով:
Վերոնշյալի առնչությամբ հարկ է ընդգծել, որ համաձայն ՀՀ հանրային ծառայությունները կարգավորող հանձնաժողովի 21.11.2018թ. N429-Ն որոշման՝ 5 ՄՎտ-ը գերազանցող հզորությամբ արևային էլեկտրակայաններում էլեկտրական էներգիայի արտադրության լիցենզիաներ տրամադրվում են պետություն-մասնավոր գործընկերություն գործարքների շրջանակում։ Հետևաբար, առաջարկվող գործարքը նպատակահարմար է դիտարկել երկու առանձնացված բիզնես մոդելներով՝ ՊՄԳ գործարքի շրջանակում՝ արևային ֆոտովոլտային 5 կայաններ և առանձին՝ էներգիայի կուտակիչ մարտկոցների համակարգեր: 
        Համաձայն ՊՄԳ օրենքի ՀՀ ֆինանսների նախարարությունը, որպես լիազոր մարմին պետք է իրականացնի նման գործարքների ֆիսկալ ռիսկերի և ազդեցության գնահատում: Ուստի առաջարկում ենք արդեն իսկ սկսել գործարքների կառուցվածքի քննարկումները, հիմնական խնդիրները հնարավորինս վաղ փուլում վեր հանելու նպատակով:
	Առաջարկությունը հաշվի կառնվի գործարքի կառուցվածքի բուն նախագծման փուլում։ Միաժամանակ, հայտնում ենք, որ նշված ՊՄԳ գործարքի խորհրդատվական աշխատանքները ներկայումս ընթացքում են, որոնք ֆինանսավորվում են ՎԶԵԲ–ի տեխնիկական աջակցության շրջանակում։

	4․ Ծրագրի 3.3.1 ենթակետի «Էներգախնայողությանն ուղղված քաղաքականությունը և միջոցառումները» բաժնի 1-ին պարբերության մեջ նշվում է, որ բնակչության կողմից էներգասպառման արդյունավետությունը բարձրացնելու գործում մեծ դեր ունի բնակչության իրազեկվածությունը, ուստի էներգիայի օգտագործման արդյունավետության բարձրացման եղանակների վերաբերյալ բնակչությանը հանրային իրազեկում անելու ուղղությամբ կմշակվեն և կիրականացվեն ծրագրեր, իսկ Ծրագրի «Հանրակրթական դպրոցներ» 3.3.3 ենթակետում դպրոցներում որպես էներգախնայողության բարձրացման գործողություն նշվում է նաև դպրոցների անձնակազմի և աշակերտների կրթումը: 
Այս կապակցությամբ առաջարկում ենք հստակեցնել, թե բնակչության հանրային իրազեկման, ինչպես նաև  դպրոցների անձնակազմի և աշակերտների կրթման գծով իրականացվելիք աշխատանքները ին՞չ միջոցների հաշվին են կատարվելու:
	Ակնկալվում է, որ նշված միջոցառումները հիմնականում ֆինանսավորելու են միջազգային կազմակերպությունների կողմից տրամադրվելիք տեխնիկական աջակցության շրջանակներում։

	5. Ծրագրի 3.3.3 ենթակետի «էներգախնայողությանն ուղղված միջոցառումներ» բաժնի 8-րդ կետով նախատեսվել է սուբվենցիոն ծրագրերով իրականացնել դպրոցների ԷԽ վերանորոգում, լուսավորության համակարգերի արդիականացում և արևային կայանների տեղադրում։
Այս կապակցությամբ հայտնում ենք, որ «Բյուջետային համակարգի մասին» ՀՀ օրենքի 20-րդ հոդվածի 4-րդ կետի բ) ենթակետի համաձայն սուբվենցիաները համայնքի կողմից իրականացվող առանձին նպատակային ծախսատեսակի (ծրագրի) կատարման համար պետական բյուջեից անհատույց և անվերադարձ կարգով տրվող դրամական միջոցներ են:
Հետևաբար հաշվի առնելով վերոգրյալը՝ առաջարկում ենք Ծրագրից վերոնշյալ բաժնի 8-րդ կետը հանել, քանի որ հանրապետությունում համայնքային ենթակայության հանրակրթական դպրոցներ չկան, վերջիններս հանդիսանում են պետական ոչ առևտրային կազմակերպություններ:
	Ընդունվել է։

	6. «Ծրագրի իրականացման մակրոտնտեսական ազդեցության գնահատումը» 6-րդ կետում ներկայացվում է, ծրագրի իրականացման արդյունքում՝  բարձր և ցածր սցենարների դեպքում, ծրագիրը ապահովում է իրական ՀՆԱ-ի տարեկան միջին հավելյալ աճ 2024-2030թթ. համապատասխանաբար՝ 1.7 և 1.0 տոկոսային կետեր, սակայն ներկայացված չէ, թե ին՞չ մոդելով է իրականացվել գնահատումները, մասնավորապես՝ մոդելի նկարագիրը, կառուցվածքը և ենթադրությունները:
Այս կապակցությամբ հայտնում ենք, որ Ծրագրի իրականացման մակրոտնտեսական ազդեցության գնահատման արդյունքային ցուցանիշները հասկանալու համար Նախագծի հեղինակներից աշխատանքային կարգով ստացել ենք կատարված հաշվարկները, սակայն վերջիններիս մեջ բացահայտված չեն կանխատեսվող ժամանակահատվածում ցուցանիշների վերաբերյալ ենթադրությունները, օրինակ, ներկայացված չեն ՀՆԱ-ի մինչև 2030թ. տարեկան 7.0 տոկոս աճի, ՀՆԱ-ի ծախսային բաղադրիչների կշիռների, ՀՆԱ-ի բազմարկչի, աշխատանքի վարձատրություն/ՀՆԱ հարաբերակցության, կիրառված գործակիցների հաշվարկման մեթոդները և հիմքում ընկած ենթադրությունները, վառելիքի ներմուծման ծավալների կանխատեսման մոդելները/հաշվարկները և այլն։ 
       Միաժամանակ հայտնում ենք, որ նախատեսված ՀՆԱ-ի իրական աճերը տեղի չունենալու դեպքում ստացվում է, որ տնտեսությունում իրականացված ներդրումները, ինչպես նաև կառավարության կողմից Ծրագրի շրջանակներում իրականացված միջոցառումները, չեն հանգեցնելու էլեկտրաէներգիայի ներքին պահանջարկի աճի՝ ներքին տնտեսությունը չի կարողանալու կլանել արտադրված լրացուցիչ էլեկտրաէներգիան։ Ուստի անհրաժեշտ է դիտարկել արտադրված էլեկտրաէներգիայի արտահանման հնարավորությունները։ Համաձայն ՀՀ ՎԿ տվյալների՝ էլեկտրաէներգիայի զուտ արտահանումը 2019թ. նվազել է 35.2%-ով, իսկ 2020թ-ին՝ աճել ընդամենը 5.7%-ով։ Ելնելով վերոգրյալից՝ Ծրագրի իրականացման ռիսկերից խուսափելու նպատակով անհրաժեշտ է գնահատել նաև էլեկտրաէներգիայի արտահանման իրատեսականությունը:
        Հետևաբար առաջարկում ենք վերը նշված ցուցանիշների վերաբերյալ ներկայացնել համապատասխան տեղեկատվություն:
	Լրացուցիչ տեղեկատվությունը տրամադրվել  և քննարկվել է աշխատանքային կարգով։

	7. Նախագծի 2-րդ կետով հավանության տրվող՝ «Վերականգնվող էներգետիկայի և Էներգախնայողության 2022-2030 թվականների ազգային ծրագրի» առաջին փուլի (2022-2024 թվականներ) իրագործումն ապահովող ծրագիր-ժամանակացույցի այսուհետ՝ Ժամա-նակացույց 1.1 կետում նախատեսվում է Էներգիայի կուտակիչ մարտկոցների համակարգերի կառուցապատման բիզնես մոդելների հայեցակարգի մշակում, իսկ 3.3 կետում՝ Էլեկտրական էներգիայով սնուցվող արդիական ջեռուցման համակարգերի ներդրման պետական աջակցության ծրագրի մշակում գործողություններըը, որոնց կատարման համակատարող նշվել է նաև ՀՀ ֆինանսների նախարարությունը:
       Այդ կապակցությամբ առաջարկում ենք Ժամանակացույցի 1.1 և 3.3 կետերի համակատարողների սյունակից հանել «ՀՀ ֆինանսների նախարարություն» բառերը, քանի որ վերոնշյալ միջոցառումները հանդիսանում են համապատասխան մարմնի կանոնադրային գործառույթներ և Ֆինանսների նախարարությունը անհրաժեշտության պարագայում կարող է վերջիններիս վերաբերյալ իր լիազորությունների շրջանակներում դիրքորոշում ներկայացնել օրենսդրությամբ սահմանված կարգով:
	Ընդունվել է։

	8. Առաջարկում ենք խմբագրել Ծրագրի 3.3.2-րդ կետի «էլեկտրամոբիլների օգտագործման խթանում» պարբերությունը՝ հաշվի առնելով այն, որ ս.թ. նոյեմբերի 18-ին կայացած` ՀՀ կառավարության նիստում քննարկվել և հավանության է արժանացել «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագիծը, որով առաջարկվում է սահմանել, որ 2022 թվականի հունվարի 1-ից մինչև 2024 թվականի հունվարի 1-ը ԵՏՄ ԱՏԳ ԱԱ 8702 40 000, 8703 80 000 և 8711 60 ծածկագրերին դասվող տրանսպորտային միջոցների ներմուծումը և (կամ) օտարումն ազատվում է ԱԱՀ-ից:
Միաժամանակ, նույն պարբերության մեջ նշվում է, որ հանրային (փողոցային) ավտոկայանատեղերի նոր քաղաքականության շրջանակներում ևս նախատեսվում է էլեկտրամոբիլներ շահագործողների համար նախատեսել նոր արտոնություններ:
Այս առումով, հայտնում ենք, որ առաջարկությունը լրացուցիչ քննարկման կարիք ունի, քանի որ պարզ չէ, թե ինչ արտոնությունների մասին է խոսքը: Ընդ որում, եթե նախատեսվում է տրամադրել նոր հարկային արտոնություններ, ապա դա ընդունելի չէ, մասնավորապես՝ հաշվի առնելով այն, որ հարկային արտոնությունների շրջանակի ընդլայնումը չի բխում ներկա փուլում իրականացվող հարկային քաղաքականության ուղղություններից, քանի որ ներկա փուլում իրականացվող քաղաքականությունն ուղղված է հարկման բազայի ընդլայնմանը և հարկաբյուջետային կայունության ամրապնդմանը: Քաղաքականության նշյալ ուղղությունն իր արտացոլումն է գտել ՀՀ կառավարության կողմից հաստատված մի քանի ռազմավարական փաստաթղթերում (ՀՀ կառավարության 2021-2026 թվականների ծրագիր, Պետական ֆինանսների կառավարման համակարգի 2019-2023 թվականների բարեփոխումների ռազմավարություն):
        Ընդ որում, հարկ է նկատել, որ 2020 թվականի դեկտեմբերի 22-ի «2021 թվականի տեղական վճարների գծով արտոնություններ սահմանելու մասին» Երևան քաղաքի ավագանու թիվ 307-Ն որոշման 1-ին կետի 7-րդ ենթակետով սահմանվել է, որ որպես վառելիք բացառապես էլեկտրաէներգիա օգտագործող և բացառապես էլեկտրական շարժիչով աշխատող ավտոտրանսպորտային միջոցի (էլեկտրամոբիլ) սեփականատեր կամ այլ օրինական տիրապետող հանդիսացող և այն ղեկավարող անձանց համար 2021 թվականի համար սահմանված տեղական վճարի դրույքաչափերի նկատմամբ կիրառվում է արտոնություն` ազատելով հաշվարկված ավտոկայանատեղի տեղական վճարի վճարումից: Ընդ որում, հարկ է նշել, որ նույն արտոնությունը սահմանված է եղել 2019-2020 թվականներին:
	Ընդունվել է։ Համապատասխան տեղեկատվությունն արտացոլվել է նախագծում։
















Ծրագրի նախագծով հանրային (փողոցային) ավտոկայանատեղերի վճարների մասով շեշտադրվում է վերջիններիս, ֆիսկալ դերից զատ, կարգավորող դերի բարձրացումը։ Տվյալ դեպքում,  խոսքը վերաբերում է համապատասխան տեղական վճարների գծով ենթադրվող փոփոխություններին։  Ընդ որում, նոր քաղաքականության ներդրումը իրականացվելու է հանրային տրանսպորտի արդիականացման հիմնական փուլի ավարտից հետո միայն՝ նկատի ունենալով, որ հակառակ դեպքում այն չի ծառայի իր նպատակին և տրանսպորտային միջոցների սեփականատերերի համար ուղղակի կվերածվի լրացուցիչ բեռի:

	9. Ժամանակացույցի 3.1-ին կետով առաջարկվում է սահմանել, որ ՀՀ ֆինանսների նախարարության կողմից պետք է մշակվի էլեկտրական էներգիայով սնվող սարքավորումների օգտագործման ընդլայնմանը միտված մաքսային կարգավորումների փոփոխությունների նախագիծ, որի նպատակն է էլեկտրական էներգիայի օգտագործման խթանումը, ջերմոցային գազերի արտանետումների կրճատումը: Ընդ որում, 3.2-րդ կետում նշվում է, որ ՀՀ կառավարությունը մտադիր է կիրառել մաքսային կարգավորումներում փոփոխություններ՝ խթանելով էլեկտրական էներգիայով սնվող սարքավորումների օգտագործումը: 
Այս կապակցությամբ, հայտնում ենք, որ ներկայացված միջոցառումից պարզ չէ, թե մաքսային կարգավորումների ինչպիսի՞ փոփոխությունները խթան կհանդիսանան էլեկտ-րական էներգիայի օգտագործման կամ ջերմոցային գազերի արտանետումների կրճատման համար:
Միաժամանակ, Ծրագրի 1-ին կետում սահմանվում է, որ վերականգնող էներգետիկայի մասնաբաժնի ավելացման նպատակով աշխարհի գրեթե բոլոր երկրներում կիրառվում են պետական և միջպետական աջակցության տարաբնույթ մեխանիզմներ՝ հարկային և մաքսային արտոնություններ, համապատասխան ենթակառուցվածքներ ունեցող հատուկ գոտիների/տարածքների տրամադրում, արտադրանքի երաշխավորված գնման տարբեր սխեմաներ և այլն: 
        Այս առումով, եթե Ժամանակացույցի 3.1-ին կետով նախատեսված միջոցառումը վերաբերում է էլեկտրական էներգիայով աշխատող սարքավորումների ներմուծման համար մաքսատուրքերից ազատման արտոնություններ սահմանելուն, ապա հայտնում ենք, որ ԵԱՏՄ-ում մաքսասակագնային քաղաքականությունն իրականացվում է միասնական սկզբունքների հիման վրա, ինչը նշանակում է, որ առանձին դեպքերում ներմուծման մաքսատուրքի ազատման արտոնությունների տրամադրման հնարավորությունները սահմանափակ են, իսկ ընդհանուր սկզբունքներով արտոնությունների սահմանումը կարող է իրականացվել միայն ԵԱՏՄ անդամ բոլոր պետությունների կողմից քննարկվելու և հավանության արժանանալու դեպքում:
Հաշվի առնելով վերոգրյալը՝ առաջարկում ենք հստակեցնել վերոնշյալ կետով առա-ջարկվող միջոցառման բովանդակությունը:
Բացի այդ, եթե Ժամանակացույցի 3.1-ին կետով առաջարկվում է իրականացնել Ծրագրի 1-ին կետով ներկայացված՝ վերոնշյալ նպատակները, ապա հայտնում ենք, որ այդ նպատակների ներքո նախատեսված են արտաքին առևտրային քաղաքականության գործիքներ, իսկ արտաքին առևտրային քաղաքականության իրականացման իրավասությունը վերապահված է ՀՀ էկոնոմիկայի նախարարությանը:
         Հաշվի առնելով վերոգրյալը՝ առաջարկում ենք Ժամանակացույցի 3.1-ին կետով սահ-մանվող միջոցառման կատարման պատասխանատու սահմանել ՀՀ էկոնոմիկայի նախա-րարությանը, իսկ ՀՀ ֆինանսների նախարարությանը սահմանել որպես համակատարող:
	3.1 կետով նախատեսված միջոցառման իրականացումը ենթադրում է որոշակի նախապատրաստական ուսումնասիրություն, որի շրջանակում կհստակեցվեն հնարավոր փոփոխությունների ուղղությունները՝ կիրառելի օրենսդրությանը համապատասխան։














































Ընդունվել է։



	4. ՀՀ կրթության, գիտության, մշակույթի և 
սպորտի նախարարություն
	12.11.2021թ.

	
	N 01//26289-2021

	Առաջարկություններ և դիտողություններ չունի։
	Ընդունվել է ի գիտություն։

	5. ՀՀ էկոնոմիկայի նախարարություն
	18.11.2021թ.

	
	N 01/17128-2021

	1. Ի պատասխան Ձեր՝ ս․թ․ նոյեմբերի 9-ի թիվ ԳՍ/22.1/28529-2021 գրության՝ հայտնում ենք, որ ՀՀ էկոնոմիկայի նախարարությունը կարևորում է «Վերականգնվող էներգետիկայի և էներգախնայողության 2022-2030թթ․ ազգային ծրագրի» (այսուհետ՝ Ծրագիր) արդյունավետ իրականացումը։ 
Հաշվի առնելով Ծրագրի առաջին փուլի իրագործումն ապահովող գործողությունների կատարմանը ՀՀ էկոնոմիկայի նախարարության ակնկալվող մասնակցությունը՝ հայտնում ենք, որ ներկայումս իրականացվում է տրամադրված փաստաթղթերի հանգամանալից դիտանցում, ինչը կպահանջի լրացուցիչ ժամանակահատված։ 
     Ելնելով վերոգրյալից՝ «Վերականգնվող էներգետիկայի և էներգախնայողության 2022-2030 թվականների ազգային ծրագրին», «Վերականգնվող էներգետիկայի և էներգախնայողության 2022-2030 թվականների ազգային ծրագրի» առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարության դիրքորոշումը կներկայացվի ի լրումն։
	Ընդունվել է ի գիտություն։

	2. ՀՀ կառավարության 2021թ. փետրվարի 25-ի N 252-Լ որոշմամբ հաստատված աշխատակարգի 3-րդ կետի 16-րդ ենթակետով սահմանված ժամկետում կարծիք չի ներկայացվել:
	ԳՍ/22.1/28529-2021
09.11.2021թ.

	5(ա). ՀՀ էկոնոմիկայի նախարարություն
	14.12.2021թ.

	
	№ 01/18526-2021

	Ի լրումն ՀՀ էկոնոմիկայի նախարարության ս․ թ․ նոյեմբերի 18-ի թիվ 01/17128-2021 գրության՝ «Վերականգնվող էներգետիկայի և էներգախնայողության 2022-2030 թվականների ազգային ծրագրին, վերականգնվող էներգետիկայի և էներգախնայողության 2022-2030 թվականների ազգային ծրագրի առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
	

	· ՀՀ էկոնոմիկայի նախարարության կողմից նախատեսվում է իրականացնել կանաչ և կայուն տնտեսական զարգացմանը միտված, մասնավորապես՝ 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ կառավարության որոշման Հավելված N 1-ով սահմանված գործողություններ, որոնց արդյունավետ իրագործմանն ուղղված գործընթացների շրջանակում նախատեսվող գործառույթների կրկնությունից խուսափելու նպատակով կարևորում ենք ՀՀ տարածքային կառավարման և ենթակառուցվածքների նախարարության հետ համագործակցության անհրաժեշտությունը։
	Ընդունվել է ի գիտություն։

	· Վերոնշյալի համատեքստում մինչև 2026 թվականը նախատեսվում է ՀՀ-ում էլեկտրական շարժիչով մեքենաների մասնաբաժինը հասցնել 10%-ի։ Միևնույն ժամանակ Նախագծի Հավելված N 1-ում նշված է, որ «2022 թվականից սկսած թեթև մարդատար ավտոմեքենաների կառուցվածքում էլեկտրամոբիլների մասնաբաժինն աստիճանաբար կմեծանա՝ 2030 թվականին հասնելով 10 տոկոսի»։ Առաջարկում ենք վերանայել այս դրույթը՝ հնարավոր անհամապատասխանությունից խուսափելու նպատակով։ Միաժամանակ անհրաժեշտ է հստակեցնել, թե ի՞նչ ուսումնասիրությունների արդյունքում է ձևավորվել «Հանրային տրանսպորտի շարժակազմում էլեկտրականությամբ աշխատող տրանսպորտային միջոցների մասնաբաժինը 2023 թվականից սկսած աստիճանաբար կմեծանա՝ 2030 թվականին հասնելով 50 տոկոսի» ենթադրությունը։
	Էլեկտրական շարժիչով մեքենաների մասնաբաժնի վերաբերյալ ենթադրությունը հիմնվել է վերջին զարգացումների ուսումնասիրության արդյունքների վրա։ Ծրագրման առումով ունենալով որոշակի պահպանողականություն, այդուհանդերձ, այն չի սահմանափակում «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ կառավարության որոշման Հավելված N 1-ով նախանշված թիրախի՝ ավելի վաղ ժամկետներում ապահովումը։

Ինչ վերաբերում է հանրային տրանսպորտի շարժակազմում էլեկտրականությամբ աշխատող տրանսպորտային միջոցների մասնաբաժնին, ապա այն որոշ իմաստով կողմնորոշելու է ոլորտում իրականացվող քաղաքականությունը և այդ ուղղությամբ իրականացվելիք գործողություններն ու միջոցառումները։

	· Էլեկտրամոբիլների և էլեկտրականությամբ աշխատող շարժակազմի տեսակարար կշռի ավելացման նպատակների իրագործման համատեքստում առաջարկում ենք դիտարկել ՀՀ-ում համապատասխան ենթակառուցվածքների ստեղծման, ինչպես նաև էլեկտրամոբիլների և/կամ դրանց պահեստամասերի արտադրության/հավաքման գործարանների հիմնման նպատակահարմարությունը և հնարավորությունները։
	Այս ուղղությամբ Նախագծի Հավելված 2-ում ներառված է «2.5	Հայաստանում էլեկտրամոբիլների կիրառման խթանման, լիցքավորման ցանցի ներդրման և ընդլայնման հայեցակարգի մշակում» միջոցառումը, որի արդյունքներով հնարավոր կլինի նախանշել և հստակեցնել հետագա գործողությունների շրջանակը։  

	· Առաջարկում ենք Նախագծի Հավելված N 1-ում հղումների տեսքով տրամադրել վերջինիս 8․1, 8․2 և 8․3 կետերում ներկայացված աղյուսակներում օգտագործված թվային տվյալների աղբյուրները՝ վերլուծությունն առավել հիմնավոր դարձնելու նպատակով։ Բացի այդ, անհրաժեշտ է հստակեցնել նաև Նախագծի Հավելված N 1-ի 8․1, 8․2 և 8․3 կետերի աղյուսակներում դիտարկված և կանխատեսվող տարեթվերի ընտրության մեթոդաբանությունը և տրամաբանությունը։
	Ընդունվել է։ Տվյալների աղբյուրների վերաբերյալ նշումները ավելացվել են։

Ինչ վերաբերում է ծրագրի նախագծում դիտարկված ժամանակահատվածների առանձնացման տրամաբանությանը, ապա  2022 – 2030 թթ․ ժամանակահատվածը բաժանվել է 3 եռամյա փուլերի և նախագծում ներկայացված աղյուսակներում, որպես կանոն, առանձնացվել են այդ փուլերի ծայրակետային տարեթվերը՝ 2024, 2027 և 2030 թթ․։

	Անհրաժեշտ է հստակեցնել Նախագծի Հավելված 2-ի «Վերականգնվող էներգետիկայի և էներգախնայողության և 2022-2030 թվականների ազգային ծրագրի» 
առաջին փուլի (2022–2024թթ) իրագործումն ապահովող ծրագիր-ժամանակացույցով նախատեսված գործողությունները, վերջիններիս իրականացման ժամկետների ու համակատարողների շրջանակը, ինչպես նաև համապատասխանեցնել 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ կառավարության որոշման Հավելված N 1-ով սահմանված 8-րդ նպատակով նախատեսված միջոցառումներին։ Այս առնչությամբ առաջարկում ենք հետևյալը.
	

	«2.5» գործողության (Գործողություն՝ Հայաստանում էլեկտրամոբիլների լիցքավորման ցանցի ներդրման և ընդլայնման հայեցակարգի մշակում, Ակնկալվող անմիջական արդյունք՝ Պետություն–մասնավոր գործընկերության հիմքի վրա համապատասխան ենթակառուցվածքների զարգացման հայեցակարգային մոտեցումների մշակում) համակատարող դիտարկել ՀՀ էկոնոմիկայի նախարարությանը՝ հաշվի առնելով 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ կառավարության որոշման Հավելված N 1-ով սահմանված «8․3» միջոցառումը, ինչպես նաև այն, որ պետություն-մասնավոր գործընկերության քաղաքականության մշակման և զարգացման համար պատասխանատու է ՀՀ էկոնոմիկայի նախարարությունը։
	Ընդունվել է։ Միջոցառման պատասխանատու մարմին է հանդիսանալու ՀՀ էկոնոմիկայի նախարարությունը, իսկ ՀՀ տարածքային կառավարման և ենթակառուցվածքների ու ՀՀ շրջակա միջավայրի նախարարությունները հանդիսանալու են համակատարող մարմիններ։












	· Ներկայացված չէ «2․4» գործողության (Գործողություն՝ Երևանում հանրային տրանսպորտի նոր երթուղային ցանցի ներդրում, Հանրային տրանսպորտի էներգաարդյունավետության բարձրացում) ակնկալվող ազդեցությունը։
	Ընդունվել է։ Կատարվել է համապատասխան լրացում։

	6.ՀՀ աշխատանքի և սոցիալական հարցերի նախարարություն
	17.11.2021թ.

	
	N ՄՆ//44228-2021

	Առաջարկություններ և դիտողություններ չունի։	
	

	7. ՀՀ շրջակա միջավայրի նախարարություն
	18.11.2021թ.

	
	N 1/15.3/13856-2021

	1. Հավելված N 1-ում՝ 2-րդ կետի (Նպատակը և թիրախները) Էներգախնայողություն բաժնում՝
· վերջին պարբերության մեջ  նշված է, որ կանխատեսվում է, որ մինչև 2030 թվականը  էներգետիկայի ոլորտում ջերմոցային գազերի ընդհանուր արտանետումները 1990 թ․ մակարդակի համեմատ կնվազեն շուրջ 50 տոկոսով, մինչդեռ Կառավարության 2021 թվականի ապրիլի 22-ի N610-Լ որոշմամբ նախատեսվել է 1990 թ. համեմատ 40 տոկոսով ջերմոցային գազերի արտանետումների նվազեցում՝ մեղմման բոլոր ոլորտներից միասին վերցրած։ Անհրաժեշտ է հստակեցնել/հիմնավորել այդ թիվը։  
· նպատակահարմար է ելակետային տվյալներ ստանալու համար գրել հաշվարկներով հիմնավորված կանխատեսումներ։ Տալ տնային տնեսությունների, տրանսպորտի և այլ բնագավառներում ընթացիկ բազմաթիվ ծրագրերի գնահատականներ (ՄՎտժ և Գգ CO2համ)։
· Նպատակահարմար է ընդհանուր արտահայտությունների փոխարեն՝ Բազմաբնակարան շենքերում էներգախնայողությանն ուղղված քաղաքականության կանոնակարգում, Հանրային տրանսպորտի էներգաարդյունավետության բարձրացում - հստակ նշել օրենսդրական և նորմատիվ կարգավորման ուղղությունները։
· Էլեկտրական էներգիայի օգտագործման խթանում-ը չի կարող նպաստել ջերմոցային գազերի արտանետումների կրճատմանը։ Անհրաժեշտ է վերաձևակերպել, օրինակ՝ հանածո վառելիքի էներգիայի փոխարինում էլեկտրական էներգիայով և այլն։
· Անհրաժեշտ է հիմնավորել էլեկտրական ջեռուցման համակարգերի ներդրման գրավչությունը (ջերմային պոմպեր, բետոնի ակտիվացում, ՖՎ և այլն) բնական գազի նկատմամբ (ներկա սակագների պարագայում բնական գազով ջեռուցումը առնվազն կրկնակի շահավետ է)։
      
     Կայուն զարգացման նպատակների շրջանակի հետագա տեղայնացում  բաժնում առաջարկվում է ներառել նաև Կայուն զարգացման թիվ 12 նպատակը (Պատասխանատու սպառում և արտադրություն)։ Միաժամանակ, հարակից թիվ 12.c1 թիրախն ու 12.c.12 ցուցանիշը պահանջում են անարդյունավետ, տնտեսապես վատնող և էկոլոգիապես վնասակար հանածո վառելիքի սուբսիդիաների ռացիոնալացում և փուլային վերացում։
3. Հավելված N 2-ում` 
· 2.2 կետի` «Կանաչ» պարտատոմսերի թողարկման նպատակով    ուսումնասիրության իրականացում միջոցառման 6-րդ սյունակում ավելացնել ՀՀ ՇՄՆ բառերը,
2.5 կետի` Հայաստանում էլեկտրամոբիլների լիցքավորման ցանցի ներդրման և ընդլայնման հայեցակարգի մշակում միջոցառման 6-րդ սյունակում ավելացնել ՀՀ ՇՄՆ բառերը` հաշվի առնելով, որ Կառավարության 2021-2026 թվականների գործունեության միջոցառումների ծրագրի նախագծում նախատեսված է «Անցում էլեկտրական շարժիչով մեքենաների Հայաստանում» ծրագրի իրականացում միջոցառումը, որն իրականացվելու է Գլոբալ էկոլոգիական հիմնադրամի աջակցությամբ։
	

· Նախագծի նշված հատվածում խոսքը գնում է միայն էներգետիկայի ոլորտում  ջերմոցային գազերի արտանետումների ակնկալվող նվազմանը։ Տարընթերցումը բացառելու նպատակով հանվել է «ընդհանուր» բառը։






· Նախագծում ներկայացված կանխատեսումները հիմնված են մանրամասն մոդելային հաշվարկների վրա, որոնք, ըստ անհրաժեշտության կարող են ներկայացվել։



· Առաջարկությունն, ընդհանուր առմամբ, հաշվի է առնվել նախագիծը լրամշակելիս։








· Ընդունվել է։ Նախագիծը համապատասխանաբար լրամշակվել է։





· Նախագծով նախատեսվում է  լրացուցիչ քայլեր ձեռնարկել բնական գազի և էլեկտրական էներգիայի սակագնային քաղաքականության ներդաշնակեցման ուղղությամբ՝ հնարավորինս կիրառելի դարձնելով շուկայական գնագոյացման մեխանիզմները (նկատի ունենալով նաև շրջակա միջավայրի վրա ազդեցությունների տարբեր չափերը)։ Արդյունքում, մասնավորապես, ակնկալվում է միջնաժամկետ և երկարաժամկետ հատվածում հանածո վառելիքի էներգիայի փոխարինում էլեկտրական էներգիայով։ 
· Նախագծում դիտարկվել է միայն 7-րդ թիրախը, նկատի ունենալով, որ այն ուղղակիորեն առնչվում է քննարկման առարկա հանդիսացող հարցերի շրջանակին։



· Ընդունվել է։



· Ընդունվել է։


	8. ՀՀ վիճակագրական կոմիտե
	12.11.2021թ.

	
	N Ե/1478-21

	Ի պատասխան Ձեր 09.11.2021թ. թիվ ԳՍ/22.1/28529-2021 / գրության, սույնով Ձեզ է ներկայացվում ՀՀ վիճակագրական կոմիտեի (ԱՐՄՍՏԱՏ) առաջարկությունները խնդրո առարկա փաստաթղթի վերաբերյալ: Մասնավորապես, «Վերականգնվող էներգետիկայի և էներգախնայողության 2022-2030 թվականների ազգային ծրագրի» նախագծում 2019թ. մի շարք ցուցանիշների վերաբերյալ ներկայցված տվյալները չեն համապատասխանում ՀՀ տարածքային կառավարման և ենթակառուցվածքների նախարարության կողմից կազմված «Հայաստանի Հանրապետության էներգետիկ հաշվեկշռի» (հաշվեկշիռ) 2019թ. համանման տվյալների հետ՝ կապված ցուցանիշների հաշվարկման ընթացքում կիրառված տարբեր մեթոդաբանական մոտեցումներով (օրինակ, առաջնային էներգիայի մատակարարման ծավալում վառելափայտի մասով): Նշվածով պայմանավորված՝ ԱՐՄՍՏԱՏ-ը առաջարկում է ևս մեկ անգամ սույն խնդիրը քննարկել հաշվեկշիռը կազմող փորձագետների խմբի հետ՝ հետագայում անհամապատասխանությունները բացառելու նպատակով:
Բացի այդ, քննության առնելով նախագծի 3.3.1. «Տնային տնտեսությունների հատված»-ի «Էներգախնայողությանն ուղղված քաղաքականությունը և միջոցառումները» խորագրով ներկայացված 6-րդ առաջարկը՝ ուղված ԱՐՄՍՏԱՏ-ի կողմից իրականացվող տնային տնտեսությունների կենսապայմանների ամբողջաված հետազոտության գործիքակազմի լրամշակմանը, և կարևորելով էներգիայի սպառման հիմնական ցուցանիշների մշտադիտարկման անհրաժեշտությունը, ԱՐՄՍՏԱՏ-ը, խնդրո առարկա տվյալների անհրաժեշտ ներկայացուցչականությունը, որակն ու սեզոնայնության առանձնահատկություններն ապահովելու նկատառումներից ելնելով, առաջարկում է անհրաժեշտ տեղեկատվությունը հավաքել միայն հատուկ հետազոտությունների միջոցով: Սույնով պայմանավորված՝ վերջինիս բովանդակության մեջ առաջարկվում է «Այս ուղղությամբ իրականացվելու են հատուկ հետազոտություններ» բառերից հետո դնել վերջակետ և հանել «կամ համապատասխանաբար լրամշակվելու է ՀՀ վիճակագրական կոմիտեի կողմից տարեկան պարբերականությամբ իրականացվող տնային տնտեսությունների կենսամակարդակի հետազոտության գործիքակազմը» բառերը։ Սույն առաջարկությունը պայմանավորված է նաև ԱՐՄՍՏԱՏ-ի կողմից իրականացվող տնային տնտեսությունների կենսապայմանների ամբողջաված հետազոտության նպատակայնությունը չխախտելու հանգամանքով:
Միաժամանակ, սույն գրությանը կից Ձեզ է ներկայացվում խնդրո առարկա նախագծի 5, 15 և 37 էջերում «track changes» գործիքի միջոցով կատարված որոշ տվյալների ճշգրտումները: 
Առդիր՝ 1 ֆայլ:
	· Առաջնային էներգիայի մատակարարման ծավալում տարբերությունները, ըստ էության, պայմանավորված են նախագծի մշակման ընթացքում վառելափայտի էներգիայի ծավալներում իրականացված ճշգրտումներով։  Նախատեսվում է համապատասխան մեթոդաբանական փոփոխությունները/ճշգրտումները կիրառելի դարձնել նաև Էներգետիկ հաշվեկշիռների կազմման/ ճշգրտման աշխատանքներում։   














· Ընդունվել է։




























· Ընդունվել է։

	9. ՀՀ քաղաքաշինության կոմիտե
	18.11.2021թ.

	
	N 01/13/10511-2021

	 «Վերականգնվող էներգետիկայի և էներգախնայողության 2022-2030 թվականների ազգային ծրագրին, վերականգնվող էներգետիկայի և էներգախնայողության 2022-2030 թվականների ազգային ծրագրի առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն առաջարկություններ չունի: 
Միաժամանակ առաջարկում ենք Նախագծի և Նախագծի հավելվածի նախաբանում Կառավարության ծրագրին կատարված հղումները համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 6-րդ և 7-րդ մասերի պահաջներին:
	Ընդունվել է ի գիտություն։










Ընդունվել է։

	10. ՀՀ Երևանի քաղաքապետարան
	19.11.2021թ.

	
	N 01/07-144020

	Ձեր 02.11.2021 թվականի N22.1/28529-2021 գրությամբ ներկայացված «Վերականգնվող էներգետիկայի և էներգախնայողության 2022-2030 թվականների ազգային ծրագրին, վերականգնվող էներգետիկայի և էներգախնայողության 2022-2030 թվականների ազգային ծրագրի առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» ՀՀ կառավարության որոշման նախագծի վերաբերյալ առաջարկում եմ՝ նախագծի N2 հավելվածի «2. Էներգախնայողություն» բաժնի 2.4-րդ կետի 3-րդ սյունակը՝ «Ակնկալվող անմիջական արդյունք», «Էներգախնայողության» բառից հետո լրացնել «7 որակի» բառերով, իսկ նույն կետի 4-րդ սյունակը՝ «Ակնկալվող ազդեցություն», լրացնել նոր նախադասությամբ հետևյալ բովանդակությամբ՝ «Տրանսպորտային արտանետումների քանակի նվազեցում, օդի որակի բարելավում»:
	Ընդունվել է։

	11. ՀՀ հանրային ծառայությունները կարգավորող հանձնաժողով
	23.11.2021թ.

	
	N ԳԲ/34.3-Մ2-12/3967-2021

	Հայաստանի Հանրապետության հանրային ծառայությունները կարգավորող հանձնաժողովը ուսումնասիրել է «Վերականգնվող էներգետիկայի և էներգախնայողության 2022-2030 թվականների ազգային ծրագրին», «Վերականգնվող էներգետիկայի և էներգախնայողության 2022-2030 թվականների ազգային ծրագրի» առաջին փուլի (2022-2024 թվականներ) իրագործումն ապահովող ծրագիր-ժամանակացույցին հավանություն տալու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ հայտնում է հետևյալը.
· Նախագծի N1 հավելվածի՝ «վերականգնվող էներգետիկայի և Էներգախնայո-ղության 2022-2030թթ ազգային ծրագրի» (այսուհետ՝ Ծրագիր) «1 Իրավիճակի նկարագրությունը» բաժնում նշված է, որ ինքնավար էներգաարտադրողների գումարային հզորությունը 2021 թվականի հունիսին կազմել է 107 ՄՎտ: Մինչդեռ հանձնաժողովի տվյալներով («Հայաստանի էլեկտրական ցանցեր» ՓԲԸ-ից ստացված յուրաքանչյուր ամսվա արդյունքներով) 2021 թվականի հունիսի 1-ի դրությամբ փոխհոսքերի պայմանագիր կնքած ինքնավար էներգաարտադրողների տեղակայանքների գումարային հզորությունը կազմել է 100.7 ՄՎտ, իսկ նույն օրվա դրությամբ տեխնիկական պայմաններ ստացած և բաշխման ցանցին միացման ընթացքում գտնվող ինքնավար էներգաարտադրողների տեղակայանքների պոտենցիալ հզորությունը՝ 9.4 ՄՎտ, իսկ 2021 թվականի հուլիսի 1-ի դրությամբ փոխհոսքերի պայմանագիր կնքած ինքնավար էներգաարտադրողների տեղակայանքների գումարային հզորությունը կազմել է 103.7 ՄՎտ, իսկ նույն օրվա դրությամբ տեխնիկական պայմաններ ստացած և բաշխման ցանցին միացման ընթացքում գտնվող ինքնավար էներգաարտադրողների տեղակայանքների պոտենցիալ հզորությունը՝ 10.9 ՄՎտ: 
· Հաշվի առնելով, որ Ծրագրում արտացոլված են էլեկտրական էներգիայի վերջնական սպառման ցուցանիշների և դրանց փոփոխության դինամիկայի վերաբերյալ բազում տվյալներ, որոնց չափման միավորն արտահայտված է նավթային համարժեքներով (կտ ն.հ.), նպատակահարմար է նշված ցուցանիշներն արտացոլել նաև կՎտժ-ով, որի պարագայում, անհրաժեշտության դեպքում, հնարավոր կլինի օպերատիվ կերպով իրականացնել  այդ ցուցանիշների համադրումը այլ աղբյուրներից ստացվող համադրելի ցուցանիշների հետ: 
· Նախագծի N2 հավելվածի «1․4» ենթակետում 120 ՄՎտ հզորությամբ արևային ֆոտովոլտային կայանների կառուցման մրցութային փաստաթղթերի նախապատրաստման համար վերջնաժամկետ է սահմանված 2023 թվականի դեկտեմբերը, մինչդեռ ներկա պահին քննարկման ներկայացված մեկ այլ՝ «Հայաստանի Հանրապետության կառավարության 2021 թվականի հունվարի 14–ի №48-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 2-րդ ենթակետի «բ» պարբերությամբ նախատեսվում է նշված վերջնաժամկետը սահմանել 2026 թվականի դեկտեմբերը։ Հետևաբար, հիշյալ վերջնաժամկետները պետք է համապատասխանեցվեն։
· Նախագծի N2 հավելվածի 3-րդ բաժնում նախատեսվում են էլեկտրական էներգիայի օգտագործման խթանմանն ուղղված կարգավորումների մշակում և ներդրում, իսկ Հայաստանի Հանրապետության կառավարության 2021 թվականի հունվարի 14-ի N 48-Լ որոշմամբ հաստատված «ՀՀ էներգետիկայի բնագավառի զարգացման ռազմավարական ծրագրի (մինչև 2040 թվականը) իրագործումն ապահովող ծրագիր-ժամանակացույցով» այդպիսի կարգավորումներ սահմանված չեն։ Հաշվի առնելով կարճաժամկետ ծրագրում ներառված նշված կարգավորումերի կարևորությունը, առաջարկում ենք ավելի հեռանկարային համանման կարգավորումներ նախատեսել նաև երկարաժամկետ ծրագրում։ 
Նախագծի N2 հավելվածում առկա է տեխնիկական վրիպակ՝ օգտագործվել է «ՀԿԾՀ» հապավումը, որն անհրաժեշտ է փոխարինել «ՀԾԿՀ» հապավմամբ։
	










· Ընդունվել է։ Նախագծի համապատասխան հատվածում կատարվել է թվային տվյալի ճշգրտում։






















· Նախագծում թվային տվյալների ներկայացման որդեգրած մոտեցման ընտրությունը հիմնականում պայմանավորված է այն հանգամանքով, որ ՀՀ էներգետիկ հաշվեկշռում ներկայացվող ցուցանիշները, որպես կանոն, պաշտոնապես հրապարակվում են նավթային համարժեքներով։




· Ընդունվել է։ Կատարվել է ժամկետների որոշակի համապատասխանեցում՝ նկատի ունենալով այն հանգամանքը, որ մատնանշված միջոցառումները ժամանակային առումով հաջորդում են մեկը՝ մյուսին:



















· Առաջարկությունը հաշվի կառնվի։



· Շտկվել է։

